
দেশ | বিদেশ ৼ ৫
কলকাতা শুক্রবার ২৫ নভেম্বর ২০২২

স ং ক্ষে পে

সফল উৎক্ষেপণ
অগ্নি ৩–‌এর

আরও একবার সফল উৎক্ষেপণ হল 
অগ্নি–৩ ব্যালিস্টিক ক্ষেপণাস্ত্রের। 
বুধবার ওডিশা উপকূলের এপিজে 
আবদুল কালাম দ্বীপ থেকে পরীক্ষা 
করা হয় মাঝারি পাল্লার এই ভূমি–
‌থেকে–‌ভমি ক্ষেপণাস্ত্রটির। এক সঙ্গে 
একাধিক জায়গায় হামলা চালাতে 
সক্ষম এই ক্ষেপণাস্ত্রের অন্যতম 
বৈশিষ্ট হল, ওজন কমিয়ে–‌বাড়িয়ে 
এর পরিধি ঠিক করা যাবে। ভারত 
থেকে চীনের একটা বড় অংশ, গ�োটা 
পাকিস্তান, আফগানিস্তান, আরব, 
ইন্দোনেশিয়া, মায়ানমারের মত�ো 
দেশেও আঘাত হানতে পারবে এই 
ক্ষেপণাস্ত্র। রাতের অন্ধকারেও নির্দিষ্ট 
লক্ষ্যে আঘাত হানতে সক্ষম অগ্নি–৩।

বেচেছেন
ইমরান?‌

প্রাক্তন পাক প্রধানমন্ত্রী ইমরান 
খানের বিরুদ্ধে বিস্ফোরক অভিয�োগ 
সে–‌দেশের প্রতিরক্ষা মন্ত্রী খ�োয়াজা 
আসিফের। বলেছেন, ইমরান যখন 
ক্রিকেট খেলতেন, সে–সময় ভারত 
থেকে পাওয়া স�োনার মেডেল বিক্রি 
করে দিয়েছেন তিনি। এর পরই পাক 
কয়েন–‌সংগ্রাহক শাকিল আহমেদের 
দাবি, ভারত থেকে পাওয়া মেডেল 
লাহ�োরের এক কয়েন–‌বিক্রেতার 
কাছ থেকে ৩ হাজার টাকারও কম 
দামে কিনেছিলেন তিনি। পরে জানতে 
পারেন, ১৯৮৭–তে যখন ইমরান 
খেলতে ভারতে এসেছিলেন, ক্রিকেট 
ক্লাব অফ ইন্ডিয়া–র তরফে তাঁকে ওই  
পদকটি উপহার দেওয়া হয়েছিল।

আদালতের
দ্বারস্থ নীরব

পলাতক হীরে–‌ব্যবসায়ী নীরব ম�োদি 
তাঁর অসসু্থতা এবং আত্মহত্যার ঝুকঁির 
কারণে ভারতে প্রত্যর্পণ না করার 
সিদ্ধান্তকে বহাল রাখার জন্য ব্রিটেনের 
হাইক�োর্টের দ্বারস্থ হলেন। ঘটনার 
শুরু ২০২১–এর ফেব্রুয়ারিতে। 
ম্যাজিস্ট্রেট আদালতের প্রত্যর্পণের 
বিরুদ্ধে নীরব ম�োদির আপিল 
খারিজ করার সময় মন্তব্য করেন যে, 
প্রত্যর্পণের ক্ষেত্রে ম�োদির আত্মহত্যার 
ঝুকঁির বিষয়টি নিয়ে ভাবা যেতে 
পারে। যদিও, লর্ড জাস্টিস জেরেমি 
স্টুয়ার্ট স্মিথ এবং বিচারপতি রবার্ট 
জে লন্ডনের হাইক�োর্টে বলেছেন, 
ভারত সরকার যে–‌আশ্বাস দিয়েছে 
তার ভিত্তিতে তাঁরা মেনে নিয়েছেন 
যে, ম�োদির দেখভাল এবং চিকিৎসার 
ক্ষেত্রে উপযকু্ত ব্যবস্থা নেওয়া হবে।

নিলামে উঠছে
মনর�োর জিনিস

মতৃ্যু র ৬০ বছর পরেও দর্শকদের 
মন থেকে ছিটেফোঁটাও কমেনি 
মনর�ো–ম্যাজিক। এবার নিলামে 
উঠতে চলেছে মেরিলিন মনর�োর 
১৭৫টি একান্ত ব্যক্তিগত জিনিস। 
যা রেকর্ড দরে বিক্রি হবে বলে মনে 
করছে নিউ ইয়র্কের নিলামকারী সংস্থা 
জুলিয়ান্‌স অকশন এবং টিসিএম। 
নিলাম হতে–‌চলা জিনিসপত্রের মধ্যে 
থাকছে মনর�োর বাবা চার্লস স্ট্যানলি 
গিফ�োর্ডের লেখা একটি তারিখবিহীন 
চিঠিও। ছ�োট থেকেই বাবার সঙ্গে 
সম্পর্ক না–‌থাকা মনর�োর কাছে বাবার 
পাঠান�ো এই কার্ডটি ছিল অত্যন্ত 
গুরুত্বপরূ্ণ। নিলামঘরের ধারণা, 
শুধমুাত্র এই কার্ডটিই ২ থেকে ৩ 
হাজার ডলারে বিক্রি হতে পারে।

আজকালের প্রতিবেদন‌ 
দিল্লি, ২৪ নভেম্বর

মুখ্য নির্বাচন কমিশনার ও নির্বাচন কমিশনারদের নিয়�োগে 
আরও স্বচ্ছতা আনার আর্জি নিয়ে দায়ের হওয়া মামলার 
রায়দান স্থগিত রাখল সপু্রিম ক�োর্ট। চারদিন ধরে মামলার 
শুনানি চলেছে সর্বোচ্চ আদালতে। বৃহস্পতিবার শুনানি পর্ব 
শেষ হয়েছে। মুখ্য নির্বাচন কমিশনার ও অন্য দুই কমিশনার 
নিয়�োগে স্বাধীন ও স্বচ্ছতা আনতে একটি নিরপেক্ষ প্যানেল 
গঠন করা হবে কিনা তা নিয়ে সিদ্ধান্ত নেবে শীর্ষ আদালত। 

বুধবার নির্বাচন কমিশনার হিসেবে অরুণ গ�োয়েলের নিয়�োগ 
সংক্রান্ত ফাইল তলব করেছিল সুপ্রিম ক�োর্ট। আদালতের সেই 
নির্দেশের পর বৃহস্পতিবার গ�োয়েলের নিয়�োগ সংক্রান্ত ফাইল 
পেশ করা হয়। ফাইল দেখার পরেই দ্রুততার সঙ্গে নিয়�োগ 
নিয়ে কেন্দ্রকে প্রশ্নের মুখে দাঁড় করিয়েছে পাঁচ বিচারপতির 
সাংবিধানিক বেঞ্চ। আদালতের প্রশ্ন, ‘‌গত ১৫ মে থেকে 
নির্বাচন কমিশনারের পদ খালি ছিল, হঠাৎ করে সেই পদে 
নিয়�োগের জন্য কেন এত তাড়াহুড়ো করল সরকার? ১৫ মে 
থেকে ১৮ নভেম্বরের মধ্যে কী হয়েছিল। নাম পাঠান�োর পর 
থেকে অনুম�োদন পর্যন্ত মাত্র ২৪ ঘণ্টার মধ্যে পুর�ো প্রক্রিয়াটি 
সম্পন্ন করা হয়। ফাইল সরতে ২৪ ঘণ্টাও সময় লাগছে না। 
এ ত�ো বিদ্যুৎ গতিতে চলছে!‌’‌ আদালতের বক্তব্যে এটা স্পষ্ট 
হয়েছে, নিয়�োগ প্রক্রিয়া নিয়ে কেন্দ্রীয় সরকারের জবাবে 
ম�োটেই সন্তুষ্ট নয় সাংবিধানিক বেঞ্চ।  

এদিনের শুনানিতে সাংবিধানিক বেঞ্চ মন্তব্য করে, 

‘‌আইনমন্ত্রী ৪ জনের নাম পাঠিয়েছেন। প্রশ্ন হল, কিসের 
ভিত্তিতে আইনমন্ত্রী চারজনের নাম শর্টলিস্ট করেছেন?‌ কেন 
কেবলমাত্র ৪ জনের নামই পাঠান�ো হয়েছিল?‌ আর কেনই বা 
ওই চারজনের মধ্যে সব থেকে কনিষ্ঠতমকেই বেছে নেওয়া 
হয়েছে। অবসর নিতে চলা এক আধিকারিককে স্বেচ্ছা অবসর 
দিয়ে কমিশনার পদে বসান�ো হল।’‌ যদিও কেন্দ্রের তরফে 
অ্যাটর্নি জেনারেল আর বেঙ্কটারামানি জানান, ‘‌নিয়�োগ প্রক্রিয়ায় 
ক�োনও ত্রুটি নেই। এর আগেও ১২ থেকে ২৪ ঘণ্টায় নিয়�োগ 
হয়েছে। চারজনের নাম ডেটাবেস থেকে নেওয়া হয়। নাম 
সুপারিশের সময় সিনিয়রিটি, অবসর গ্রহণের সময়, বয়সের 
বিষয়গুলি খতিয়ে দেখা হয়। বয়সের জায়গা বিবেচনা করা হয় 
ব্যাচের ভিত্তিতে।’ এজি আদালতে জানান, নির্বাহী বিভাগের 
প্রতিটি ছ�োট ছ�োট কাজ পর্যাল�োচনা করা হবে কি না, সেই 
প্রশ্ন রয়েছে। প্রতিটি পদক্ষেপে সন্দেহ হলে নির্বাচন কমিশনের 
স্বাধীনতা ও মর্যাদা ক্ষতিগ্রস্ত হবে। এতে কমিশন সম্পর্কে 
জনগণের মতামতের ওপরও খারাপ প্রভাব পড়বে। তখনই 
বিচারপতি কে এম জ�োসেফ অ্যাটর্নি জেনারেলকে বলেন, 
‘‌কেউ যেন ভাবতে না পারে আমরা সিদ্ধান্ত নিয়েছি অথবা 
আমরা আপনাদের বিরুদ্ধে। আমরা কেবল নিয়�োগ প্রক্রিয়াটা 
বুঝতে চাইছি। মুখ্য নিরবাচন কমিশার হিসেবে যাদের নিয়�োগ 
দেওয়া হয়েছে, তারা ৬ বছর কার্যকালের মেয়াদ পাচ্ছে 
না।’‌ অন্যদিকে, আইনজীবী প্রশান্ত ভূষণও আদালতে জানান, 
‘‌১৯৮৫ ব্যাচের দেড়শ�োর বেশি আধিকারিক রয়েছেন। যদি 
ব্যাচের ভিত্তিতেই বাছাই করা হয়, তবে অনেকেই অরুণ 
গ�োয়েলের থেকে বেশি সময় কমিশনে থাকতেন।’‌‌

কমিশনার নিয়�োগ নিয়ে রায়দান স্থগিত

তাড়াহুড়�ো হল কেন?‌
প্রশ্ন সপু্রিম ক�োর্টের

আজকালের প্রতিবেদন 
দিল্লি, ২৪ নভেম্বর  

গুজরাটের বিধানসভা নির্বাচনে বিদেশি নাগরিকদের দিয়ে প্রচার 
চালাচ্ছে বিজেপি। এই অভিয�োগ তুলে নির্বাচন কমিশনের 
দ্বারস্থ হল তৃণমূল। ২৪ ঘণ্টার মধ্যে গুজরাটের বিজেপি 
নেতত্বের বিরুদ্ধে কঠ�োর পদক্ষেপ করার দাবি জানিয়েছেন 
তৃণমূল নেতা সাকেত গ�োখলে। গুজরাটের বিজেপি নেতত্বের 
তরফে বিদেশিদের নিয়ে প্রচারের ভিডিও টুইট করা হয়েছে। 
সেই টুইটের লিঙ্কও নির্বাচন কমিশনে দায়ের করা আবেদনের 
সঙ্গে জুড়ে দিয়েছেন তিনি।

গুজরাটের বিজেপি নেতত্বের তরফে টুইটারে প�োস্ট 
করা ভিডিওয় ৩–৪ জন বিদেশি নাগরিককে দেখা গিয়েছে। 
অনেকের দাবি, তাঁরা রুশ নাগরিক। গতকাল রাতে একটি 
সভা ছিল প্রধানমন্ত্রী নরেন্দ্র ম�োদির। সেখানেই স্থানীয় একটি 
সংবাদমাধ্যমে তাঁরা জানান, প্রধানমন্ত্রী ম�োদির বক্তব্য শুনতে 

এসেছেন। তাঁদের সবার গলাতেই ছিল বিজেপির উত্তরীয়। 
বিজেপির পক্ষে এবার ভ�োটের আবহাওয়া ভাল বলেও দাবি 
করেছেন বিদেশি নাগরিকরা। এই ভিডিওটি সকাল থেকেই 
স�োশ্যাল মিডিয়ায় ছড়িয়ে পড়েছে। ভিডিওটির স্ক্রিনশট তুলে 
নির্বাচন কমিশনকে পাঠান�ো চিঠিতে সাকেল গ�োখলে লিখেছেন, 
‘‌গুজরাটের বিজেপির টুইটার হ্যান্ডেলে একটি ভিডিও প্রকাশ 
করা হয়েছে। যেখানে কয়েকজন বিদেশি নাগরিককে বিজেপির 
উত্তরীয় পরে প্রচার করতে দেখা গিয়েছে। কেন গুজরাটের 
মানুষের বিজেপিকে ভ�োট দেওয়া উচিত, সেটাও ব্যাখা করছেন 
তাঁরা।’‌ তাঁর অভিয�োগ, এর ফলে ভারতের নির্বাচন ব্যবস্থায় 
বিদেশি নাগরিকদের হস্তক্ষেপ করার অভিয�োগ উঠেছে। 
এই ঘটনায় জনপ্রতিনিধিত্ব আইন লঙ্ঘন করা হয়েছে বলে 
অভিয�োগ তাঁর। নিরবাচন কমিশনের কাছে তাঁর দাবি, অবিলম্বে 
গুজরাটের ফরেনার্স রিজিওনাল রেজিস্ট্রেশন অফিসে বিষয়টি 
জানাতে হবে এবং বিজেপির বিরুদ্ধে এর জন্য নির্দিষ্ট আইনে 
পদক্ষেপ গ্রহণ করতে হবে।

বিজেপির প্রচারে বিদেশিরা, 
কমিশনে অভিয�োগ তৃণমূলের

‌সংবাদ সংস্থা
দিল্লি, ২৪ নভেম্বর

আফতাব পনুাওয়ালার পলিগ্রাফি টেস্ট হল 
বহৃস্পতিবার। দিল্লির র�োহিণীর ফরেন্সিক 
সায়েন্স ল্যাবরেটরিতে হয় পরীক্ষা। ৫টি 
ধারাল�ো ছুরি দিয়ে শ্রদ্ধা ওয়াকারকে কেটে 
টুকর�ো টুকর�ো করেছিল আফতাব। সেগুলি 
পাওয়া গেছে। ছরুিগুল�ো সব ৫–৬ ইঞ্চির। 
সেগুলি ফরেন্সিক পরীক্ষার জন্য পাঠান�ো 
হয়েছে। সম্প্রতি দিল্লিতে আফতাবের 
ফ্ল্যাট থেকে একটি করাত উদ্ধার হয়। 
দেহ টুকর�ো করতে ওই করাতটি ব্যবহার 
করা হয়েছিল কি না, তাও খতিয়ে দেখা 
হচ্ছে বলে জানিয়েছে পুলিশ। প্রেমিকাকে 
খুনের আগে মেহর�ৌলির জঙ্গলে সে ভাল 
করে রেকি করেছিল বলেও জানা গেছে।

দিল্লি পুলিশ ও সরকারি ক�ৌসঁলুি 
খনুির কঠ�োর শাস্তি নিশ্চিত করবে বলে 
জানিয়েছেন কেন্দ্রীয় স্বরাষ্ট্রমন্ত্রী অমিত শাহ। 
মহারাষ্ট্রের উপমখু্যমন্ত্রী দেবেন্দ্র ফড়নবিশ 
বলেছেন, ২০২০ সালে শ্রদ্ধার অভিয�োগ 

পেয়েও পুলিশ কেন পদক্ষেপ করেনি, 
তদন্ত করে দেখা উচিত। সময়ে পদক্ষেপ 
করলে শ্রদ্ধাকে বঁাচান�ো যেত।

সর্দিজ্বরের কারণে বুধবার আফতাবের 
পলিগ্রাফি টেস্ট হয়নি। সসু্থ হওয়ায় 
এদিন সকালে পরীক্ষা হয়। সতূ্রের 
খবর, আগাগ�োড়া শান্ত ও স্বাভাবিক 
ছিল আফতাব। পলিগ্রাফি পরীক্ষায় 
মানসিক অবস্থা, রক্তচাপ, পাল্‌স রেট 
এবং শ্বাস‌প্রশ্বাসের খুটঁিনাটি দেখা হয়। 
তার ভিত্তিতে অভিযকু্ত সত্যি বলছে কি 
না, যাচাই করা হয়। পলিগ্রাফি ও নার্কো 
টেস্টের সময় বিশেষ নজর দেওয়া হয় 
অভিযক্তের আচরণের দিকে। এটা একটা 
লম্বা প্রক্রিয়া। তার হেফাজতের মেয়াদ 
উত্তীর্ণ হলেও, বিচারবিভাগীয় হেফাজতে 
তার নার্কো টেস্ট হবে বলে জানা গেছে।

এদিকে শ্রদ্ধার মতৃ্যু র জন্য আফতাবের 
অভিভাবকদেরও দ�োষার�োপ করেছেন 
মতৃের বন্ধু রজত। তাঁর কথায়, ‘‌ধূর্ত 
আফতাব চালাকি করে শ্রদ্ধাকে ওর বাড়ির 
ল�োকজনের থেকে আলাদা করেছিল।’‌‌‌‌‌‌‌‌‌‌‌‌

আফতাবের পলিগ্রাফি, 
পাওয়া গেল ৫ ছরুি

‌সংবাদ সংস্থা
লখনউ, ২৪ নভেম্বর

স্ত্রী প্রতারণা করছেন সন্দেহে তঁাকে 
খুন করে, দেহ টুকর�ো করে জঙ্গলে 
ছড়িয়েছিল ঘাতক স্বামী। তাকে গ্রেপ্তার 
করেছে পুলিশ। স্ত্রীর পরিচয় আড়াল 
করতেই নাকি দেহ টুকর�ো করেছিল 
স্বামী। উত্তরপ্রদেশের সীতাপুরের ঘটনায় 
শ্রদ্ধা ওয়াকার খনুের ছায়া স্পষ্ট।

জেরায় অভিযুক্ত বলেছে, জ্যোতি 
ড্রাগের নেশায় আসক্ত। বেশ কিছু দিন 
ধরেই অন্য একজনের বাড়িতে থাকতে 
শুরু করেছিল। এ নিয়ে তাদের সম্পর্কে 
চিড় ধরে। জ্যোতি প্রতারণা করছেন 
সন্দেহে উপযুক্ত শিক্ষা দিতে পঙ্কজ 
জ্যোতিকে খুনের চক্রান্ত করে। সঙ্গে 
নেয় দুর্জন পাসি নামে এক বন্ধুকে। ৮ 
নভেম্বর জ্যোতির শরীরের টুকর�ো উদ্ধার 
হতেই খুনের খবর জানাজানি হয়।‌‌‌

স্ত্রীকে খুন করে দেহের 
টুকর�ো জঙ্গলে: ধৃত স্বামী

জামা মসজিদে 
মহিলাদের একা 

আসা নিষেধ
আজকালের প্রতিবেদন 
দিল্লি, ২৪ নভেম্বর  

দিল্লির জামা মসজিদে একা প্রবেশ 
করতে পারবেন না মহিলারা। মসজিদের 
তিনটি গেটে বিজ্ঞপ্তি ঝ�োলান�ো হয়েছে। 
বলা হয়েছে, মসজিদে স্বামী বা বাড়ির 
ল�োকেদের সঙ্গে প্রার্থনা জানাতে এলে 
বাধা নেই। জামা মসজিদের শাহি ইমাম 
সৈয়দ আহমেদ বখুারি জানিয়েছেন, এই 
প্রতিষ্ঠানে কিছ ুঘটনার পরেই এই সিদ্ধান্ত। 
তিনি বলেন, ‘‌জামা মসজিদ প্রার্থনার 
জায়গা। তবে জামা মসজিদ কারও সঙ্গে 
দেখা করার  জায়গা নয়।‌ মসজিদ পার্ক 
নয়।’‌  তবে জামা মসজিদের এই সিদ্ধান্তকে 
মহিলাদের অধিকারে হস্তক্ষেপ বলে 
মন্তব্য করেছেন দিল্লি মহিলা কমিশনের 
চেয়ারপার্সন স্বাতী মালিওয়াল। কমিশন 
মসজিদ কর্তৃ পক্ষকে ন�োটিস পাঠাচ্ছে।‌‌

আজকালের প্রতিবেদন‌ 
দিল্লি, ২৪ নভেম্বর
মধ্যপ্রদেশে ভারত জ�োড়�ো যাত্রায় রাহুল গান্ধীর সঙ্গে হাঁটলেন ব�োন–ভগ্নিপতি, 
প্রিয়াঙ্কা গান্ধী ও রবার্ট ভদ্র‌। ছিল ভাগনে রাইহানও। এদিন রাহুলের সঙ্গে পা 
মেলান রাজস্থান কংগ্রেসের নেতা শচীন পাইলটও। বৃহস্পতিবার সকালে ভারত 
জ�োড়�ো যাত্রায় উপচে পড়ে ভিড়। সন্ধেয় এক আদিবাসী সভায় রাহুল বিজেপি 
সরকারকে ও আরএসএসকে নিশানা করেন। রাহুল বলেন, বিজেপি আদিবাসীদের 
সম্পর্কে ‘‌বনবাসী’ শব্দ ব্যবহার করে। এজন্য আদিবাসীদের কাছে ক্ষমা চাইতে 
হবে বিজেপিকে। কংগ্রেস নেতা দাবি করেন, ‌মধ্যপ্রদেশে আদিবাসীরা অত্যাচারিত 
হচ্ছেন। তাঁদের রক্ষা ও সম্মান করতে পারে একমাত্র কংগ্রেস সরকারই।

পদযাত্রায় রাহুলের 
পাশে প্রিয়াঙ্কাও

‌আবু হায়াত বিশ্বাস
দিল্লি, ২৪ নভেম্বর

গুজরাট ভ�োটের মখুে রাজস্থানে গৃহযুদ্ধের 
দামামা বাজিয়ে দিলেন কংগ্রেস মখু্যমন্ত্রী 
অশ�োক গেহলট।  সরাসরি তারঁ কুর্সির 
দাবিদার শচীন পাইলটকে ‘‌গদ্দার’ 
হিসেবে দেগে দিলেন।‌ মরুরাজ্যে 
মখু্যমন্ত্রীর ‘কুর্সি’ নিয়ে অসন্তোষ চরমে 
প�ৌছঁল। রাজস্থানে তিনি যে ক�োনও মতেই 
মুখ্যমন্ত্রিত্ব পাইলটকে ছাড়তে চান না, 
তা আগেও ইঙ্গিত দিয়েছিলেন। এবার 
প্রকাশ্যেই মুখ খলুলেন তিনি। সর্বভারতীয় 
এক বৈদ্যুতিন সংবাদমাধ্যমকে দেওয়া 
ক্ষাৎকারে গেহলট বলেছেন, ‘একজন 
গদ্দার কখনও মখু্যমন্ত্রী হতে পারেন না।’ 

এক প্রশ্নের জবাবে তিনি দাবি 
করেছেন, ‘শীর্ষনেতত্ব তাকঁে কীভাবে 
মুখ্যমন্ত্রী করবে? যারঁ পিছনে ১০ জন 
বিধায়কেরও সমর্থন নেই, যিনি নিজের 
দলের সরকারকে ফেলে দিতে বিজেপির 
সঙ্গে মিলে চক্রান্ত করেছিলেন, বিদ্রোহ 
করেছিলেন— তাকঁে গদ্দার বলা হয়।’ 
রাজস্থানের মখু্যমন্ত্রীর এই বক্তব্য সামনে 
আসার পরেই ক্ষু ব্ধ দলের শীর্ষনেতত্ব। 
দলের অভ্যন্তরীণ বিষয় ও দলের নেতাদের 
নিয়ে প্রকাশ্যে বিরূপ মন্তব্য থেকে দূরে 
থাকার জন্য গেহলটের উদ্দেশে ‘সতর্কতা’ 
জারি করেছেন কংগ্রেস নেতত্ব। মখু বন্ধ না 
করলে কংগ্রেসের সংবিধান মেনে দলীয় 
শৃঙ্খলাভঙ্গের জন্য কড়া পদক্ষেপ করা 
হবে বলে তাকঁে জানিয়ে দেওয়া হয়েছে।  ‌ 

গত কয়েক বছর ধরেই রাজস্থানের 
কুর্সি নিয়ে পাইলট–‌গেহলটের দ্বন্দ্ব 

চলছে। দ্বন্দ্ব মেটাতে গেহলটকে জাতীয় 
রাজনীতিতে এনে পাইলটকে রাজ্যের 
মুখ্যমন্ত্রীর পদ দেওয়ার ভাবনা ছিল 
শীর্ষনেতত্বের। কিন্তু গেহলট–অনগুামীদের 
বিদ্রোহে সে চেষ্টা ব্যর্থ হয়। ২৫ সেপ্টেম্বর 
জয়পুরে মল্লিকার্জুন খাড়্গের উপস্থিতিতে 
কংগ্রেসের পরিষদীয় দলের বৈঠকে য�োগ 
না দিয়ে গেহলটের অনগুামী বিধায়কেরা 
আলাদা বৈঠক করেছিলেন। দলের একাংশ 
মনে করে, মুখ্যমন্ত্রিত্ব ছাড়তে নারাজ 
গেহলটের ইন্ধনেই অনগুামী বিধায়কদের 
দিয়ে বিদ্রোহ করান�ো হয়েছিল। সেই 
ঘটনায় কংগ্রেস নেতত্ব ক্ষু ব্ধ হন। মাথা 
থেকে গান্ধী পরিবার হাত তুলে নেওয়ায় 
কংগ্রেস সভাপতির পদের দ�ৌড় থেকে 
ছিটকে যান গেহলট। পাশাপাশি, দলের 
নেতা, গেহলট–অনগুামী শান্তি ধারিওয়াল, 
মহেশ য�োশি ও ধর্মেন্দ্র রাঠ�োরকে শ�োকজ 
করে দলের শৃঙ্খলা রক্ষা কমিটি।

কংগ্রেস নেতত্বের পক্ষে রাজস্থানে 
দলের কলহ মেটান�ো কঠিন হয়ে পড়েছে। 
এখন যদি গেহলটকে সরিয়ে পাইলটকে 
মুখ্যমন্ত্রীর পদ দেওয়া হয়, বিদ্রোহ করতে 
পারেন গেহলট। আবার পাইলটকে কুর্সি 
দেওয়া না হলে তিনিও জ্যোতিরাদিত্য 
সিন্ধিয়ার মত�ো বিজেপিতে চলে যাবেন 
না, তার নিশ্চয়তা ক�োথায়। এমন 
পরিস্থিতিতে রাজস্থান–সঙ্কট মেটান�ো 
কংগ্রেসে বড় চ্যালেঞ্জ। এদিকে গেহলট 
তাঁকে ‘‌গদ্দার’‌ বললেও শচীন পাইলট 
তাকে ‘‌অপ্রয়�োজনীয়’‌ বলে মন্তব্য 
করেছেন। তাঁর বক্তব্য, ‘‌গেহলটজি 
গুজরাট ভ�োটের ভারপ্রাপ্ত। তাঁর 
সেদিকেই মন দেওয়া উচিত।’‌

গেহলট বললেন
‌পাইলট গদ্দার, 
ক্ষুব্ধ কংগ্রেস

‌লক্ষ্যভেদ সম্ভব?‌‌ ভারত জ�োড়�ো যাত্রায় রাহুল গান্ধীকে 
সঙ্গ দিলেন ব�োন প্রিয়াঙ্কা। মধ্যপ্রদেশের খান্ডোয়ায়।  

বৃহস্পতিবার। ছবি:‌ পিটিআই 

সেনাকে কটাক্ষ, আক্রমণের মুখে রিচা 
আজকালের প্রতিবেদন 
দিল্লি, ২৪ নভেম্বর  

সেনাবাহিনী সম্পর্কে অপ্রীতিকর মন্তব্য করায় বিপাকে 
অভিনেত্রী রিচা চাড্ডা। তাঁর বিরুদ্ধে এফআইআর দায়ের 
করেছেন চিত্র নির্মাতা অশ�োক পণ্ডিত। মুম্বই পুলিশের কাছে 
তাঁর আবেদন, ভারতীয় সেনাবাহিনীকে ব্যঙ্গ এবং অপমান 
করেছেন রিচা। তাঁকে ক্ষমা চাইতে হবে। তাঁর বিরুদ্ধে দেশের 

বাহিনীকে নিয়মিত অপমান করার অভিয�োগ তুলেছেন 
অশ�োক পণ্ডিত।  রিচা তাঁর মন্তব্য নিয়ে দুঃখপ্রকাশ করেছেন। 
ভারতীয় সেনার তরফে টুইট করা হয়, ‘‌পাকিস্তানের থেকে 
পাক অধ্যুষিত কাশ্মীর ছিনিয়ে নিতে আমরা পুর�োপুরি প্রস্তুত। 
আমরা শুধুমাত্র সরকারের নির্দেশের অপেক্ষায় রয়েছি।’‌ এই 
মন্তব্য সম্পর্কেই অভিনেত্রী রিচা চাড্ডা লেখেন, ‘‌গাল�োয়ান 
বলছে হাই।’‌ চীনের ফ�ৌজের হাতে আক্রান্ত হওয়ার দিকেই 
ইঙ্গিত। এতেই ঘটেছে বিপত্তি। বিজেপি ক্ষিপ্ত। 


